
POLVON OBRAZI MILLIY QADRIYATLARNI IFODALASH VOSITASI
SIFATIDA
Ismonaliyeva Mahbuba Jabarali qizi
Andijon davlat universiteti tadqiqotchisi
Tel: 99 407-60-81 gmail: ismonaliyevamahbuba6@gmail.com
Annotatsiya: Ushbu maqola To`g`ay Murodning ‚Yulduzlar mangu yonadi‛ qissasi asosida
yozilgan bo`lib, unda o`zbek polvonlarining ma’naviy dunyosi, obrazlar tizimidagi o`ziga xos o`rni
haqida so`z boradi. Shu bilan bir qatorda xalqimizga xos bo`lgan milliy-ma’naviy qadriyatlarning
polvon obrazi vositasida ifodalanishi, obraz xarakter xususiyatlarini ochib berishdagi muallif
mahorati haqida fikr yuritiladi.
Kalit so`zlar: milliylik, ma’naviy qadriyatlar, urf-odat, xalq qo`shiqlari, xalq o`yinlari,
kurash.
ОБРАЗ ПАЛВАНA КАК СРЕДСТВО ВЫРАЖЕНИЯ НАЧИОНАЛЪНЫХ
ЧЕННОСТЕЙ
Исмоналиева‖Махбуба‖Жабаралиевна
Наушный‖сотрудник‖Андижанского‖государственного‖университета
Тел:‖99 407-60-81 gmail: ismonaliyevamahbuba6@gmail.com
Аннотачия: Данная статъя написана на основе глубокога проштения рассказа Тогая
Мурада ‚Звезды горят вешно‛. В етих произведениях показан духовный мир узбекских
палванов и его спечифишескайа ролъ в системе образов, в тоже время в них ярко выражены и
раскрыты шерез образ палвана начионалные и духовные ченности нашего народа, што и
является авторским мастерством, передавшим яркие и глубокие особенности образов
персонажей.
Клюшевые слово: начионалъность, духовные ченности, традичия, народные песни,
народные игры, кураш.
THE IMAGE OF THE WRESTLER AS A MEANS OF EXPRESSING NATIONAL
VALUES
Ismonaliyeva Mahbuba Jabaralievna
Researcher of Andijan State University
Tel: 99 407-60-81 gmail: ismonaliyevamahbuba6@gmail.com
Annotation: The article is based on Togay Murad’s story ‚Stars burn forever‛ in which the
spirituality of Uzbek wrestlers we are talking about the world, its special place in the system of
images. At the same time, the expression of national and spiritual values of our people through the
image of a wrestler, the author’s skill in revealing the characteristics of the image.

Har bir millat o`zining shakllanish jarayonida uch boqichni bosib o`tgan: qabila, elat
va‖millat.‖Taraqqiyotining‖turli‖bosqichlarida‖u‖o`ziga‖xos‖xususiyatlarini,‖ya’ni‖milliyligini‖
shakllantirib borgan. Bugun qadriyatlar, urf-odatlar nomi ostida maishiy hayotimizning
ajralmas qismiga aylangan turli marosimlarda, xalq qo`shiqlarida, o`yinlarida va kundalik
yashash‖ tarzimizda‖ ham‖ milliy‖ ma’naviyatimiz‖ o`z‖ ifodasini‖ topadi‖ hamda‖ millat‖
a’zolarining‖‖hayotiy‖faoliyatiga,‖borliq‖hodisalarini‖qabul‖qilish‖va‖anglash jarayoniga ham
o`z‖ ta’sirini‖ o`tkazadi.‖ Adabiyot‖ esa‖ ana‖ shu‖ milliy‖ qadriyatlarning‖ yashashi‖ va‖ avloddan‖
avlodga o`tishining asosiy omili va vositasidir. Zeroki, ijodkor hayotiy voqelikni badiiy
voqelikka aylantirar ekan, o`quvchining ongi-shuuriga ta’sir‖ qiluvchi‖ detallarni‖ izlab‖
topadi, uning uchun asli yangilik bo`lmagan narsalarni yangi ranglarda jilvalantiradi.
Bugun o`zbek nasrida turli xil obrazlar vositasida inson hayotining ko`p jabhalariga nazar
tashlanmoqda, yangi davr inson qalbi, uning o`y-xayollari, orzu va umidlarini ro`yi-rost
kuylashi uchun imkoniyat yaratmoqda. Milliy qadriyatlar o`zlikni anglash va qadrqimmatimizni qaramlik yillaridan so`ng qayta tiklashda birlamchi vosita ekanligi isbotini
topmoqda. Ayniqsa, o`zbek polvonlarining hayoti, yashash tarzi va qalb kechinmalari
ifodasi o`laroq, haqiqiy o`zbek kishisining ideal obrazi yaratilmoqda. O`z davridayoq
‚Yilning‖ eng‖ yaxshi‖ qissasi‛‖ nomiga‖ sazovar‖ bo`lgan‖ To`g`ay‖ Murodning‖ ‚Yulduzlar‖
mangu‖yonadi‛‖qissasida‖o`zbek‖polvonlarining‖yuksak‖ma’naviy‖olami,‖tanti‖tabiati‖va‖asl‖
insoniy qiyofasidan hikoya qilinadi. Surxon polvonlarining sof-samimiy‖dunyosi,‖ma’naviy‖
qarashlari‖ o`ziga‖ xos‖ mehr‖ bilan‖ tasvirlangan‖ ‚Yulduzlar‖ mangu‖ yonadi‛‖ qissasining‖
qahramoni Bo`ri polvonning xalq taqdiridan kuyunib aytgan ushbu so`zlari orqali asl
millatparvar shaxs qiyofasini ko`ramiz: ‚Xalq nimasi bilan xalq? O`zining urf-odatlari bilan
xalq! Ko`pchiligini birovlar<birovlar<birovlar o`ziniki qilib oldi. Biz qo`limizni burnimizga tiqib
qoldik. Shunday keta bersak hademay o`zimizniyam boy berib qo`yamiz. Uyog`i kamday, ne-ne
nimalarimizni eskilik sarqiti deb yo`q qidik. Sal qoldi – xalqning o`ziniyam eskilik sarqitiga chiqarib
yuborishimizga. Bugun buni, ertaga uni yo`qota bersak adirdagi podadan nima farqimiz qoladi!‛[1.
B. 45] Bo`ri polvon obrazining xarakter xususiyatida ro`stgo`ylik, halollik sifatlari bilan bir
qatorda biroz qo`pollik, gap bilan birovni ayamaslik ham yaqqol ko`zga tashlanadi. Bu
holat obraz xarakter xususiyatigagina emas, balki muallif ijodiga ham xos bo`lgan
jihatlardandir. Adib ‚<qo`limizni burnimizga tiqib qoldik‛, ‚<adirdagi podadan nima farqimiz
qoladi‛ jumlalari orqali jamiyatdagi achchiq haqiqatlarni, qaramlik olib kelgan og`ir
falokatlarni‖ kitobxon‖ ‚yuziga‖ soladi‛. Bu xitoblar ayni chog`da bir ogohlantirishdek his
etiladi, bu ogohlantirish esa ‚<birovlar<birovlar<birovlar‛ kinoyasi bilan yanada
kuchaytiriladi. Millat taqdiridan boshlangan ushbu yozg`irish keyingi o`rinlarda yoshlar
hayotining taftishiga o`tadi. ‚Yana nimalar yo`qolib boryapti. U o`ylab o`yiga yetdi. Avlodlar
almashgan sayin < ‚Yo pirim-e, tuf-tuf-tuf< Yurak yo`qolib boryapti! Farzandlar hayotga beparvo
qaraydi. Musibat bilan xursandchilikning farqiga bormaydi. Farzandlar o`zlari minayotga
mashinaga o`xshaydi. Odam kim-u, mashina kim – bilib bo`lmay qolyapti‛.[1. B. 45] Oxirgi
jumlalardagi badiiy haqiqatning qimmati (Qissaning yaratilganligiga salkam yarim asr
bo`lgan bo`lsa-da) bugun avvalgidan-da balandroqdek, o`tgan asrning 70 – 80 yillaridagi
texnik imkoniyat bilan asrimizning texnologik taraqqiyotini solishtirish ancha mushkul bir
ish. Shu o`rinda farzandlarning temirdek zanglab borayotgan qalblari (Farzandlar o`zlari

minayotgan mashinaga o`xshaydi) bugungi voqeliklarning o`tmishdagi bashoratidek
tuyiladi. Yana bir o`rinda esa nutqimizda keng foydalaniladigan ‚o`ylab o`yiga yeta olmadi‛
iborasini bo`lishli shaklda qo`llash orqali qahramonning nutqida tilga olingan bu dardli
o`ylar unda ancha oldin paydo bo`lganidan, ‚o`ylab o`yiga yetgani‛dan dalolat beradi.
Haqiqatdan-da, jamiyatdagi muommolarni, og`riqli nuqtalarni, avvalo, ijodkorning o`zi his
qiladi, bu dard bilan og`riydi, so`ngra obrazlar vositasida o`y-u kechinmalarini bayon etadi.
Bo`ri polvonni bir narsa cho`chitdi: ‚Yo pirime, tuf-tuf-tuf< Yurak yo`qolib boryapti!‛ Insoniy,
ma’naviy,‖ milliy‖ fazilatlarga‖ makon‖ bo`lmish‖ yurakning‖ yo`qolishi‖ millat‖ qiyofasidagi‖
buzilishlarga‖ sabab‖ qilib‖ ko`rsatiladi.‖ Milliy‖ an’analar,‖ qadriyatlar‖ qoralangan‖ bir‖ davrda‖
yaratilib, chop etilgan ushbu qissa To`g`ay Muroddan fidoyilikni, xalq dardini ochiq
so`zlash‖uchun‖dovyuraklikni‖talab‖etgan.‖O`z‖istilohiy‖ma’nosidan‖jasurlik,‖dovyuraklikni‖
anglatuvchi polvonlar hayotini yoritish esa ijodkordan talab etilayotgan jasurlikka
hamohang tushgan. Kitobxonga yozuvchi go`yo kurash maydoniga chiqib xalq birligi va
millat taqdiri uchun kurashayotgan polvondek tuyiladi. Adabiyot millat birligi va taqdiri
uchun bahs boylangan kurash maydoniga aylangan. Muallif qahramonning xattiharakatlarini anglash va uning qalb kechinmalarini dildan his etilishi uchun polvonlar
xarakteridagi o`ziga xosliklarni o`rni bilan berib boradi: ‚Azaldan polvon xalqida sal< kamroq
bo`ladi degan gap bor. Yo`q, polvonlarda kam emas. Ularning vujudida hovur bor. Polvon – qoni tez
odam. Polvon ko`pkariga boqilayotgan ot kabi asov bo`ladi‛.[1. B. 38] Polvonlarning aynan asov
otga o`xshatilganligi bejiz emas, birinchidan, bu mavjudot asrlar davomida millatimizning
eng sevimli jonzotiga aylangan bo`lsa, ikkinchidan, qahramon xarakterini yoritishda
muallifning ot doimo ozodlik va erkinlikka intilib yashashiga bo`lgan ishorasi bor.
Adibning‖ amerikalik‖ mashhur‖ yozuvchi‖ Ernest‖ Seton‖ Tompsonning‖ ‚Yovvoyi‖ yo`rg`a‛‖
qissasining tarjimasida ham uning bu hayvonga bo`lgan kuchli mehri sezilib turadi.
Polvonlar vujudidagi hovur va jo`shqinlik bir tomondan qissaning harorat bilan yozilishini,
ayni‖damda‖ana‖o`sha‖harorat‖bilan‖o`qilishini‖ham‖ta’min‖etgan.‖‖
Adib kurash va polvonlarning xatti-harakatlari,‖qalb‖ kechinmalari‖fonida‖an’analar,‖
milliy qadriyatlar ifodasini ochib berishga urinadi. Kurash tushayotgan polvonlar
vositasida asl insoniy fazilatlar, o`zbek mentalitetiga xos bo`lgan qadriyatlar ulug`lanadi:
‚Zo`rdan zo`r chiqib, olish kattalashdi. Gal maktab yoshidagi bolalarga, keyin o`smirlarga yetdi. Bir
polvon yiqilsa, uning origa oshnasi, yo og`aynilari chiqadi. Qoni tortadi-da< Or-nomus uchun
kurash bolalikdan boshlanadi‛. [1. B.13] Qissani o`qir ekansiz, oriyat tushunchasi polvon
shaxsiyatining asosiy belgisi ekanligi namoyon bo`ladi. Bir polvonning himoyasiga
ikkinchisining shay turishi, ‚origa chiqishi‛, bu tuyg`uning millat vakillarining umumiy
qadriyatiga aylanganligini ifoda etadi. ‚Or-nomus uchun kurash bolalikdan boshlanadi‛
jumlalari esa ilgari surilayotgan fikrni yanada jonlantirib beradi. Keyingi o`rinlarda
muallifning fikriy tadriji yanada yuqorilaydi. Gap or-nomus mavzusidan, urug`-aymoq,
vatan mavzusiga ko`chadi: ‚Qishloq odamlari urug`-aymoqlarga bo`linib olishadi. Qishloqda
urug`lar ko`p: olchin, tog`chi, parito`p, qovchin, go`rxov, yuz, eshbadal, qashqa< Barchasi ham
polvon aymoqlar. Bordi-yu chetdan polvonlar kelgan bo`lsa-chi? Unda qishloqning jami urug`lari
birlashib, ular bilan kurashadi. Odamlar kindik qonlari tomgan yer shon-sharafi, oriyati uchun
olishadilar. Vatan – kindik qoni tomgan yerdan boshlanadi!‛ [1. B.13]
Adib o`zbek urug`larini
sanar‖ ekan,‖ ularning‖ barchasi‖ polvon‖ aymoqlari‖ ekanligini‖ alohida‖ ta’kidlaydi,‖ so`ngra‖
vatan‖mavzusiga‖o`tar‖ekan,‖u‖haqda‖xalqimizdagi‖mashhur‖bir‖maqolni‖keltiradi:‖‚Vatan‖ –

kindik qoni tomgan yerdan boshlanadi!‛‖ Shu‖ o`rinda‖ o`quvchiga‖ muallifning‖ chorlovi‖
yaqqol seziladi. Bu chorlov – vatan, millat nomusini birgalashib himoya etish, kindik qoni
to`kilgan‖ yer‖ himoyasi‖ yo`lida‖ kurashish,‖ yurt‖ sha’ni‖ uchun‖ umumiy‖ bir‖ kuchga‖
aylanishdir.
Ma’naviyat‖mezonlarning‖ qay darajada shakllanganligi inson shaxsining kamolatini
belgilashdagi asosiy omildir. O`zbek polvonlari obrazi adabiyotimizda bu boradagi
namunaviy timsollardan biriga aylana olgan. Polvonlar timsolida millatimizga xos
samimiyatni, bag`rikenglikni his qilamiz, bu samimiyatning kurash jarayonida ochib
berilishi esa qissa kompozitsiyasining jonli tasvirlar bilan boyishiga, voqealarga kitobxon
ishtiyoqining‖ oshishiga,‖ ayni‖ damda‖ shu‖ voqeaning‖ kitobxon‖ ruhiyatiga‖ ta’siridan‖ kelib‖
chiqib,‖uning‖ma’naviyati‖tarbiyasida ham muhim ahamiyat kasb etadi. Bo`ri polvon tilidan
kurash paytida aytilgan quyidagi monolog uning barkamol shaxsiyatini va bu orqali esa
xalqimizda‖qadriyat‖darajasiga‖yetgan‖axloqiy‖me’yorlarni‖ham‖ifoda‖etgan:‖‚Otaginam, men
hamisha sizning nasihatlaringizga amal qilib keldim. Siz aytar edingiz: polvon o`zini uch balodan
asrasin, eng birinchisi – ayolbozlik! Otaginam, yoshim o`ttizga yetibdiki, oyog`imni qiyshiq
bosmadim, harom-harish yo`llarga yurmadim. Hali uylanmadim ham. Ikkinchisi – ichkilikbozlik,
derdingiz. Otaginam, men haligacha og`zimga aroq olmadim. Undan hazar qilaman. Uchinchisi –
polvon o`zini nafs balosidan asrasin, deguvchi edingiz. Otaginam, men mol-dunyo uchun
olishmadim. Mol-dunyo hirsidan o`zimni hamisha saqlab keldim‛. [1. B. 58] Ota har bir o`zbek
oilalarida buyuklik va kuch qudrat timsoli, uni hurmat qilinadi, undan hayiqiladi. Parchada
birgina ‚otaginam‛ so`zining takrori bilan qahramon hayotida ota shaxsining naqadar
yuksak o`ringa ega ekanligini ko`rsatib bera olgan. Fikr tasdig`i uchun ortiqcha so`z va
dalillarga‖o`rin‖ham‖qolmagan.‖Bundan‖tashqari,‖ota‖oila‖a’zolari‖va‖farzandlar‖uchun‖axloq‖
qoidalarini yaratuvchi inson hamdir. Yuqorida qahramon tilidan man etilgan illatlardan
saqlanish,‖ faqatgina‖ polvon‖ ma’naviyatini‖ emas, balki har bir er kishini kamolatga
yetaklovchi omildir. Adib obraz xarakter xususiyatlaridan foydalanib, badiiy
umumlashmalar yasaydi, bu umumiylik axloqiy tus olib, pand-nasihat ko`rinishiga o`tadi.
Polvon obrazi faqat kuch va qudratni emas, balki ma’naviy‖yetuklik‖va‖barkamollikni‖ham‖
ifodalaydi. Kurash esa – polvonlar o`zlarini har tomonlama namoyish etadigan maydondir.
Haqiqiy polvonlik kurash maydonidagina o`zining bor bo`y-bastini ko`rsatadi. Kurashda,
avallo, or-nomus‖ bahsi‖ bo`ladi.‖ Muallif‖ ba’zi o`rinlarda polvonlikka ilohiy tus beradi,
kurash maydoni o`quvchida muqaddas joydek taassurot uyg`otadi: ‚Biz polvonlik maktabida
o`qimadik. Polvonlik bizga ota meros, pushtdan-pushtga, qondan-qonga o`tib kelyapti. Polvonlikning
ko`zga ko`rinmas, til bilan tushuntirib bo`lmaydigan shunday sirlari borki, buni faqat tomirida
polvonlik qoni borlargina biladi. Biz bilamiz. Bu sirlar hech bir kitobda yo`q‛. [1. B. 45] Ha, bu aziz
tuproq qadimdan minglab polvonlarga, daholarga, fozil-u ulamolarga vatanlik qilgan,
xalqimizning qadim urf-odatlari‖ bugun‖ milliy‖ qadriyatlar‖ darajasi‖ ko’tarilgan‖ shonli,‖
sharafli‖ tarixga‖ ega‖ millatmiz.‖ Birgina‖ kurash‖ san’atining‖ o`zi‖ ham,‖ jahon‖ tan‖ olgan‖ sport‖
turiga aylangani bu fikrimizga dalil bo`la oladi. Bo`ri polvonning (Ayni damda adibning
ham) orzusi: ‚Ota-bovamizning hunarini mahkam ushlasak, jahonning eng zo`r polvoni biz
bo`lamizku-ya, nima dedingiz, sho`ro bova?‛ [1. B.67] – mana bugun ijobat bo`lmoqda.
Milliylik, qadriyatlar tiklanib, millat ruhi yuksalmoqda.
‚Yulduzlar‖ mangu‖ yonadi‛‖ qissasini‖ ‖ mutolaa‖ qilar‖ ekanmiz,‖ hissiy‖
kechinmalarimizda ajib yengillikni tuyamiz, o`z kelajagimiz, ertangi istiqbolimizga bo`lgan

ishonchimiz oshadi, umid uyg`onadi. To`g`ay Murod Bo`ri polvon obrazi vositasida
xalqimizning ming yillardan buyon yashab, avloddan-avlodga o`tib kelayotgan so`nmas
irodasini, bardoshini ko`rsatib beradi. Qissa so`ngida kitobxonni qahramon ruhiy
dunyosiga yana-da yaqinroq olib kiradi va bu o`rinda ijodkorni qiynagan dard yaqqol
jilvalana boshlaydi, bu jilvalanish esa kelajakka ishonch va orzular orasidan o`sib chiqadi:
‚Sen ko`rmayapsan, oy botib, yulduzlar birin-ketin so`nib boryapti. Oshna, men shu so`ngan
yulduzlarga o`xshab qoldim< Yo`q, oshna, yulduzlar yonadi! Davralarimiz davom etadi. Ularning
adog`i yo`q. Qayerda davra bo`lsa, izingdan surganim surgan. Tilovberdini o`g`ling bilan uch
dovurgacha olishtiraman. Bordi-yu uchovidan o`g`ling yiqitsa, uchdan so`g`in puch< Unda,
nevaralarim bor. Yaxshilab eshitib ol, nasib bo`lsa nevaramni nevarang bilan olishtiraman.
Ishonchim komilki, ular ham tog`asining, ham bobosining orini oladi! Nevaralarim davralarda ‚Yo
bobomning piri!‛ deya hayqirib-hayqirib olisha beradi. Yulduzim mangu yonadi!‛[1. B. 91] Inson
matonati, tuganmas bardosh va har qanday holatda ham insoniylik qiyofasini saqlab qola
olish To`g`ay Murod ijodi g`oyaviy tizimining asosiy unsurlaridan sanaladi. Bo`ri polvon
obrazi adib ijodida, umuman, o`zbek adabiyotining obrazlar tizimida o`z o`rniga ega. U –
kuch-qudrat,‖komil‖e’tiqod,‖mustahkam‖bardosh‖timsoli.‖‚Yulduzlar‖mangu‖yonadi‛‖qissasi‖
qadriyatlar unutilib, o`zbek adabiyotining milliy qiyofasi quruqshab borayotgan bir paytda
yaratildi. Bu asar adabiyot bag`riga milliy ruh epkinlarini qayta olib kirdi. Uning ildizlariga
jon‖ suvidek‖ ta’sir‖ etdi.‖ Haqiqiy o`zbek kishisi qiyofasini polvonlar obrazi vositasida qayta
jonlantirdi.
Polvonlik,‖ kurash‖ san’atining‖ ildizi‖ qadim‖ tarixlarga‖ borib‖ taqaladi.‖ Xalq‖
dostonlarida kuylangan o`g`lonlar polvon, pahlavon deb ulug`lagan, aqli donishda tengsiz,
xorazmlik ulug` shoir Pahlavon Mahmud ham kuragi yerga tegmagan polvon bo`lgan.
Demakki, asrlar‖osha‖yashab‖kelayotgan‖ushbu‖timsol‖o`zbek‖xalqi‖ma’naviyatining,‖milliy‖
an’ana‖ va‖ qadriyatlarimizning‖ so`nmas‖ yulduzidir.‖ ‖ ‖ ‖ ‖ ‖ ‖ ‖ Polvonlar‖ hayotidan‖ hikoya‖
qiluvchi asarlarning umumlashtiruvchi tomoni bu muallifning o`zbek polvonlari timsolida
ideal shaxs timsolini yaratish va shunga bog`liq tarzda o`zbek kishisining milliy qiyofasini
ko`rsatib‖berishga‖intilishidir.‖Milliylikning,‖ma’naviy-axloqiy qadriyatlarning namoyishida
polvonlar obrazi ijodkorga ulkan imkoniyatlar yaratadi. Bugun adabiyotimizda o`zbek
polvonlari timsoli obraz darajasidan xarakter darajasiga ko`tarilgan. Romanlarda,
qissalarda va katta-kichik hikoyalarda polvon obrazining turli talqinlarini kuzatamiz, ruhiy
dunyosiga oshno bo`lamiz, ularga boqib o`z dunyomizni, hayotga munosabatimizni
sarhisob qilamiz, axloqimizdagi kemtiklarni to`ldiramiz.

